Estatisticas e mapas de erosion dos solos, desertizacion e incendios forestais

On e os solos son esenciais para o funcionamento dos ecosistemas e a alimentacién da poboacion.
Cando a presion humana degrada ambos elementos, producense unha serie de reaccions en cadea
e, con elas, un severo problema ambiental: a desertizacion. Deste xeito, un territorio pode parecer
un deserto sen selo previamente e, ao escasear nel 0s recursos, orixinarse graves problemas
econdmicos e sociais.

As causas que inciden na desertizacién son multiples e, cando se combinan varias de forma
simultdnea sobre un mesmo territorio, 0s seus efectos adversos increméntanse.

Entre as causas de orixe antrépica destacan a deforestacién, os incendios forestais
provocados, a degradacién do solo por malas practicas agricolas ou sobrepastoreo, a
sobreexplotacion dos acuiferos, a degradacion das augas superficiais e subterraneas, e a
artificializacion do solo producida por explotaciéns mineiras, grandes infraestructuras ou crecementos
residenciais.

Se estas accions se combinan con alguns procesos naturais, como a seca prolongada ou 0s
procesos erosivos en zonas de pendentes acusadas, o risco de desertizacion é ainda maior.

Os efectos da desertizacion maniféstanse de forma combinada. A contaminacién dos solos ou
a auga e a erosién xeran a sla vez a deterioracién e a perda de recursos edaficos, hidricos e
biol6xicos dunha zona. Isto comporta en moitas ocasions a reduccion da productividade agricola e
a diminucion da biodiversidade. Todo isto limita a calidade de vida das persoas que habitan as areas
desertizadas, pois pddense producir grandes fames, migracions, crises econdémicas, pobreza e
inestabilidade social.

Os procesos de desertizacion afectan actualmente mais dun terzo da superficie terrestre
continental, uns 35 millons de km?, cifra que poderia ampliarse se se cumpren as prediccions mais
pesimistas asociadas ao cambio climatico. O avance deste proceso en calquera continente provoca
problemas ambientais, socioecondémicos e politicos considerables. Por isto, alguns organismos
internacionais, en colaboracién cos paises implicados, estan desenvolvendo actualmente programas
de loita contra a desertizacion.



A desertizacion é un problema ambiental moi significativo en Espafia xa que preto do 18% do
territorio corre un risco elevado de padecelo. E a consecuencia dunha excesiva presion humana
sobre rexidns fraxiles, principalmente de clima arido, semiarido ou cunha longa estacion seca.

As comunidades auténomas mais afectadas son Murcia, Valencia e Canarias, con altos niveis
de risco de desertizacién na maior parte do seu territorio. Séguenas Andalucia, Castela-A Mancha,
Cataluna e Madrid, con case a metade da sua area en risco, mentres que Aragon e Baleares tefien
un terzo da sua superficie ameazada por este proceso.

En Espana a erosidn do solo ten unha notable incidencia nos procesos de desertizacion. Unha
das principais causas débese & degradacion da vexetacion que esta asociada a diversas
actividades humanas ou aos incendios forestais. Tamén influen factores naturais, como as
caracteristicas do propio solo ou as condiciéns climaticas, pero na maioria dos casos o causante da
erosion adoita ter unha orixe antrépica. As maiores taxas de perda de solo concéntranse nas cuncas
hidrogréaficas do Guadalquivir, Ebro, Xdcar, asi como nalgunhas zonas dispersas do sur peninsular.

Espana publicou recentemente o Programa de Accidon Nacional contra a Desertizacion, que
pretende determinar os factores que contriblen a este problema ambiental e establecer as medidas
practicas para loitar contra el. Entre elas, o programa proponse dedicar unha atencion especial as
medidas preventivas en terras ainda non degradadas, pero que estean sometidas a riscos potenciais
de desertizacion.

Os incendios forestais son unha das causas que aceleran o proceso de desertizacion dun territorio.
Provocan graves danos aos ecosistemas, tanto a vexetacion e a fauna coma ao solo, ao tempo que
xeran importantes perdas econdmicas e pofen en perigo a vida das persoas. Tratase dun
fendbmeno relativamente frecuente nos paises da ribeira mediterranea, que afecta especialmente a
Espana.

Desde a década dos anos setenta do século pasado, o numero de incendios foi aumentando,
se ben se aprecia un descenso nos ultimos anos. A superficie queimada, pola sua banda, foise
reducindo lixeiramente durante ese periodo. Galicia é a comunidade autbnoma que mostra unha
maior superficie queimada por ano, seguida de Castela e Ledén, Andalucia e a Comunidade
Valenciana. Se se ten en conta a superficie queimada con respecto a de cada comunidade, Galicia
segue estando en primeiro lugar, mentres que a Comunidade Valenciana e Cantrabria ocupan o
segundo e terceiro posto respectivamente.

Polo que respecta a orixe dos incendios, esta € antrépica en mais do 60% das ocasions e de
orixe natural en menos dun 10% dos casos, sendo o resto de orixe descoriecida. E dicir, que a maior
parte dos incendios que se producen en Espafa son provocados.

Para que se produza un incendio forestal € necesarios que se combinen tres elementos: unha
masa vexetal abundante, unha fonte de calor e a existencia de osixeno. O risco de incendio
incrementa por factores como, por exemplo, os periodos de seca, 0 abandono das areas rurais ou
a introducion de especies inadecuadas nos procesos de repoboacién forestal. Tamén son axentes
determinantes os conflitos de intereses por razéns urbanisticas, gandeiras, agricolas ou industriais.

Nas ultimas décadas incrementéronse os plans para loitar contra os incendios forestais, ainda
que este problema ten unha solucién complexa. Non s6 é necesario investir nos medios de extincion
humanos e materiais e nos sistemas de vixiancia e control, sen6n tamén na prevencion e na
sensibilizacion.



